
Kashyapakritam Vamana Stotram

ಕಶ್ಯಪಕೃತಂ ವಾಮನಸ್ತೋತ್ರಂ

ಕಶ್ಯಪ ಉವಾಚ .

ನಮೋ ನಮಸ್ತೇಽಖಿಲಕಾರಣಾಯ ನಮೋ ನಮಸ್ತೇಽಖಿಲಪಾಲಕಾಯ .

ನಮೋ ನಮಸ್ತೇಽಮರನಾಯಕಾಯ ನಮೋ ನಮೋ ದೈತ್ಯವಿನಾಶನಾಯ .. 11-

72..

ನಮೋ ನಮೋ ಭಕ್ತಜನಪ್ರಿಯಾಯ ನಮೋ ನಮಃ ಸಜ್ಜನರಂಜಿತಾಯ .

ನಮೋ ನಮೋ ದುರ್ಜನನಾಶನಾಯ ನಮೋಽಸ್ತು ತಸ್ಮೈ ಜಗದೀಶ್ವರಾಯ .. 11-

73..

ನಮೋ ನಮಃ ಕಾರಣವಾಮನಾಯ ನಾರಾಯಣಾಯಾಮಿತವಿಕ್ರಮಾಯ .

ಸಶಾರ್ಙ್ಗಚಕ್ರಾಸಿಗದಾಧಾರಾಯ ನಮೋಽಸ್ತು ತಸ್ಮೈ ಪುರುಷೋತ್ತಮಾಯ .. 11-

74..

ನಮಃ ಪಯೋರಾಶಿನಿವಾಸನಾಯ ನಮೋಽಸ್ತು ಸದ್ಧೃತ್ಕಮಲಸ್ಥಿತಾಯ .

ನಮೋಽಸ್ತು ಸೂರ್ಯಾದ್ಯಮಿತಪ್ರಭಾಯ ನಮೋ ನಮಃ ಪುಣ್ಯಕಥಾಗತಾಯ ..

11-75..

ನಮೋ ನಮೋಽರ್ಕೇಂದುವಿಲೋಚನಾಯನಮೋಽಸ್ತು ತೇಯಜ್ಞಫಲಪ್ರದಾಯ .

ನಮೋಽಸ್ತುಯಜ್ಞಾಂಗವಿರಾಜಿತಾಯನಮೋಽಸ್ತು ತೇ ಸಜ್ಜನವಲ್ಲಭಾಯ .. 11-76..

ನಮೋ ಜಗತ್ಕಾರಣಕಾರಣಾಯ ನಮೋಽಸ್ತು ಶಬ್ದಾದಿವಿವರ್ಜಿತಾಯ .

ನಮೋಽಸ್ತು ತೇ ದಿವ್ಯಸುಖಪ್ರದಾಯ ನಮೋ ನಮೋ ಭಕ್ತಮನೋಗತಾಯ .. 11-

77..

ನಮೋಽಸ್ತು ತೇ ಧ್ವಾಂತವಿನಾಶಕಾಯ ನಮೋಽಸ್ತು ತೇ ಮಂದರಧಾರಕಾಯ .

ನಮೋಽಸ್ತು ತೇ ಯಜ್ಞವರಾಹನಾಮ್ನೇ ನಮೋ ಹಿರಣ್ಯಾಕ್ಷವಿದಾರಕಾಯ .. 11-78..

ನಮೋಽಸ್ತು ತೇ ವಾಮನರೂಪಭಾಜೇ ನಮೋಽಸ್ತು ತೇ ಕ್ಷತ್ತ್ರಕುಲಾಂತಕಾಯ .

ನಮೋಽಸ್ತು ತೇ ರಾವಣಮರ್ದನಾಯನಮೋಽಸ್ತು ತೇ ನಂದಸುತಾಗ್ರಜಾಯ .. 11-

79..

ನಮಸ್ತೇ ಕಮಲಾಕಾಂತ ನಮಸ್ತೇ ಸುಖದಾಯಿನೇ .

ಸ್ಮೃತಾರ್ತಿನಾಶಿನೇ ತುಭ್ಯಂ ಭೂಯೋ ಭೂಯೋ ನಮೋ ನಮಃ .. 11-80..
ಯಜ್ಞೇಶಯಜ್ಞವಿನ್ಯಾಸ ಯಜ್ಞವಿಘ್ನವಿನಾಶನ .

ಕಶ್ಯಪಕೃತಂ ವಾಮನಸ್ತೋತ್ರಂ

ಯಜ್ಞರೂಪಯಜದ್ರೂಪಯಜ್ಞಾಂಗಂ ತ್ವಾಂ ಯಜಾಮ್ಯಹಂ .. 11-81..

ಇತಿ ಸ್ತುತಃ ಸ ದೇವೇಶೋ ವಾಮನೋ ಲೋಕಪಾವನಃ .
ಉವಾಚ ಪ್ರಹಸನ್ಹರ್ಷಂ ವರ್ಧಯನ್ಕಶ್ಯಪಸ್ಯ ಸಃ .. 11-82..
ಇತಿ ನಾರದಪುರಾಣೇ ಪೂರ್ವಭಾಗೇ ಏಕಾದಶಾಧ್ಯಾಯಾಂತರ್ಗತಂ
ಕಶ್ಯಪಕೃತಂ ವಾಮನಸ್ತೋತ್ರಂ ಸಮಾಪ್ತಂ .

ಬೃಹನ್ನಾರದೀಯಪುರಾಣ .ಪೂರ್ವಭಾಗ .ಅಧ್ಯಾಯ 10-11/72-81..

